
Afd. 163. Tillag-a

til þingsályktunar um aukning ullariðnaðar í landinu.

Flutningsm aður: E iríkur Einarsson.

Neðri deild Alþingis ályktar að skora á landsstjórnina að beita sjer fyrir 
þvi sem einu hinu helsta þjóðþrifam áli, að ullariðnaður í verksm iðjum  verði 
aukinn og bættur, eftir því sem nnt er og sem allra fyrst, og að stjórnin stuðli 
þannig að þvi, að alþjóð manna geti notað ull sina til klæðagerðar og losi sig 
með þvi sem mest við hin óbærilegu kaup á útlendum fatnaði.

Á s t æ ð u r.

það liggur i augum uppi, hver þörf væri á að kom a ullariðnaðinum  í 
það horf, að landsmenn gætu unnið úr ull sinni eftir tökum  og þörfum  og klætt 
sig sjálfir. V ið það yrði ullarm arkaðurinn eðlilegur og tryggiiegur, i stað þess 
handahófs, sem nú er við að búa við sölu á ullinni, eins og hún flyst nú að
mestu leyti óunnin út úr landinu. —  En það, sem mestu skiftir, er auðvitað það, 
að með innlendri ullarvinnu í stórum stil mætti afstýra því, að landsmenn eyddu 
árlega fje svo miljónum króna skiftir fyrir útlendan fatnað, sem nú er orðinn 
svo dýr, að úr öllu hófi keyrir. —  M yndi kostnaður við þennan iðnrekstur aldrei 
verða meiri en svo, að landsmönnum  hlyti að sparast ógrynni Qár, jafnfram t
þvi, sem ullariðnaði viðs vegar um landið vrði kom ið í gott horf, auk þess þjóð-
arhags og þjóðarm etnaðar, er að öðru leyti liggur bjer við.

E kki er að gera ráð fyrir, að hjer yrði um aðra aðferð að ræða en
verksm iðjuiðnað; óhugsandi að heim ilisiðnaður geti fullnægt slikum  þörfum , eins 
og nú er ástatt um fólkshald o. fi. UHarvinnuvjelar þær, sem nú eru til í land- 
inu, m unu svara góðum  arði þessi sfðustu árin, en anna hverfandi litlu af hinu 
m ikla verkefni, sem er fyrir hendi. í  fiestöllum hjeruðum  landsins er vatnsafl 
nóg til þessa iðnrekstrar, og i öllum sveitum meira en nóg ull til allra fata, og 
viðast að m iklum  mun aflögu, svo að aðstaðan er ágæt.

Með þessari tillögu er það aðaltilgangurinn, að stjórnin með eigin ráði 
eða i samráði við Búnaðarfjelag íslands veki þjóðina til starfa við þetta verkefni, 
bendi á heppilegustu leiðir til fram kvæm danna og veiti tilstyrk sinn til þess, að 
bjer geti eitthvað áunnist, og það sem allra fyrst.


